
ҚУЙИ ЗАРАФШОН ВОҲАСИДА АНТРОПОГЕН ЛАНДШАФТНИНГ 

РИВОЖЛАНИШИ: ТАРИХИЙ-ГЕОГРАФИК ТАҲЛИЛ  

(тош даври мисолида) 

Очилов Алишер Тўлис ўғли- тарих фанлари бўйича фалсафа доктори (PhD), 

доцент 

Аннотация.Ушбу мақолада Қуйи Зарафшон воҳасида олиб борилган 

тадқиқотлар ва уларнинг натижалари асосида воҳанинг тош даври антропоген 

ландшафти тарихий географик нуқтаи назардан таҳлил қилинган. 

Калит сўзлар: Қуйи Зарафшон, археологик тадқиқотлар, тош даври, 

Мохондарѐ, Дарвозақир. 

Аннотация. В статье антропогенный ландшафт каменного века с 

историко-географической точки зрения анализируется на основе исследований, 

проведенных в Нижне-Заравшанском оазисе. 

Ключевые слова: Зарафшан, археологические исследования, каменный 

век, Махандарья, Дарвозакир. 

Annotation.In this article, the Stone Age anthropogenic landscape of the Oasis 

is analyzed from a historical geographical point of view, based on the research 

conducted in the Lower Zarafshan oasis and their results. 

Keywords: Zarafshan, archeological researches, Stone Age, Mokhandarya, 

Darvozaqir. 

XIX аср охиридан бугунги кунга қадар Зарафшоннинг қуйи оқими 

ҳудудида жойлашган археологик ѐдгорликларда кенг кўламли археологик 

тадқиқот ишлари олиб борилиб, воҳанинг антик давригача бўлган тарихий-

маданий жараѐнлари ва антропоген ландшафти бўйича жуда кўп тарихий 

маълумотлар тупланган. Ушбу маълумотларни тарихий жиҳатдан 

умумлаштирган ҳолда, Қуйи Зарафшон минтақасининг тарихий реконструкция 

масалалари ҳозирги кун тарих фани олдида турган долзарб муаммолардан бири 

ҳисобланади. 

Кишилик тарихининг илк босқичи тош давридан бошлаб инсоният 

ҳаѐтида иқтисодий ва маданий ривожланишлар учун ҳаракатлар бўлган. Шу 

мақсадда қадимги аҳоли доимо ўзи яшаши учун қулай макон қидирган. Тош 

даври аҳолиси асосан тоғ ѐн бағирлари, жарликларнинг ѐқалари, сой ва сув 

ҳавзаларида истиқомат қилишган. Бунинг сабаби эса меҳнат қуроллари ясаш 

учун ҳудудда тош хом-ашѐсининг мавжудлиги, ҳамда бундай жойларда табиати 

ҳайвонот дунѐсига бой бўлиб ов қилиш учун жуда қулай бўлган. Бухоро воҳаси 

айниқса, воҳанинг шарқий қисмлари тош даврларидан бошлаб ибтидоий 

овчиларнинг диққат марказида бўлди. Тош даврида истоқомат қилган 

инсонларнинг маконлари тадқиқ қилинганида, қадимги аҳоли меҳнат 

қуроллари тайѐрлашда техникавий кашфиѐтлар қилганлиги ҳам кўриш мумкин. 

Масалан, Навоий  вилоятининг марказидан 22-25 км шимолий-шарқда,  

Қоратов  тоғ  тизмасининг  Воуш  тоғи  жанубий  ѐнбағрида жойлашган Учтут, 

Ижонд қишлоқларида ибтидоий одамларнинг меҳнат қуроллар ясаш 

устохонаси ва чақмоқтош қазиб олиш конларининг топилиши бунинг яққол 

далилидир[Касымов, 1963]. Лекин, бундан келиб чиқиб Бухоро воҳасининг тош 

даври аҳолиси фақатгина тоғлик ҳудудларда истиқомат қилган деган хулосага 

келмаслик керак.  

Ўрта Осиѐнинг чўл зоналаридаги дарѐлар ва кўлларнинг кенг тарқалган 

ҳозирда қуруқ тармоқлари атрофида ҳам тош даври аҳолиси кенг жойлашган. 

Сабаби, тош даврида бу ердаги иқлим ибтидоий популяциялар учун қулай 

бўлган [Толстов, 1962. -С.321.]. Мезолит даври охири ва неолит даври 

бошларида аҳоли сонини кўпайиши натижасида манзилгоҳлар сони ортиб 

боради. Бу даврларда нафақат Бухоро воҳасининг тоғлик ҳудудлари 

ўзлаштирилди, балки воҳанинг ғарбий қисми Зарафшоннинг қуйи ҳавзалари 

ҳам овчи қабилалар эътиборидан четда қолмади. Чунки, ҳали суғорма 

деҳқончилик вужудга келмаганида Зарафшон дарѐсининг барча сувлари Бухоро 

воҳаси томон интилган. Бу даврда Қуйи Зарафшон воҳаси ҳудудларида яшил 

даштлар, кўплаб ўзанлар ва кўллар ва каналлар мавжуд бўлган. Ҳайвонот 

дунѐсида қушлар ва балиқлар жуда кўп бўлган. Тош даври инсониятини 

Зарафшоннинг  қуйи  ҳавзаларидаги ҳайвонотга бой табиий чакалакзорлар ва 

балиққа сероб кўллар ўзига тортди. Аҳоли бу ҳудудларни ўзлаштира бошлади. 

Шунинг учун ҳам Қуйи Зарафшон минтақасида ҳам тош даври айниқса, неолит 

даври қизғин кечади. 

 Мезолит ва неолит даврларида глобал иқлим ўзгариши содир бўлиб, 

минтақавий ва маҳаллий аҳамиятга эга бўлган қурғоқчиликни келтириб 

чиқарган [Francfort,2022]. Натижада, аҳоли сув ҳавзаларига қараб силжийди. 

Бухоро воҳасининг ғарбий қисмида ҳаѐт анча гавжумлашади. Маҳаллий аҳоли  

орасида  Катта  Тузкон,  Кичик  Тузкон,  Қоранги  шўр  номлари  билан 

аталувчи  қўл  соҳиллари инсоният томонидан кенг ўзлаштирилади 

[Гулямов,1956.- С. 149-161.]. Шунинг учун ҳам бу ерлардан неолит  даврига  оид  

бир қанча манзилгоҳлар топиб ўрганилган [Асқаров, 1973.- Б.11.]. Афсуски, 

уларнинг деярли барчасида маданий қатламлар сақланмаган.  

Қуйи Зарафшон ҳудуди ва унинг атрофидан топиб ўрганилган тош даври 

маконлари асосан Зарафшоннинг Амударѐга қуйилиш делтаси ҳудудларидан 

топилган [Тошкенбоев,1997.- Б.9-10.]. Сув ҳавзаларининг жойларини 

ўзгартириб туриш оқибатида одамлар қўноқ ва қўналғаларини ҳам ўзгартириб 

туришга мажбур бўлганлар. Неолит даврига оид бу қўналғалар Катта 

Тузконнинг шимоли ва шимоли-шарқий томонига жойлашган бўлиб, кўл 

бўйига қурилгани учун бир тизимда, бир қаторда жойлашган[Исломов,1997. –

Б.12-14.].  

Зарафшон тошқинлари туфайли ҳосил бўлган ва қадимда денгиздек кенг 

майдонга ѐйилган, ҳозирда эса Моханкўл, Замонбобокўли, Қичик Тузкон, Катта 

Тузкон, Чуқуркўл, Парсангкўл, Лахликўл ва Қоронғи шўр деб номланган 

ибтидоий «сув омборлари»ни қум тепалари босиб, улар кенг шўрхок, пастқам 

жойларга айланган [Асқаров,1973.-Б.10.], уларнинг қирғоқларида неолит 

даврининг турар-жой излари топилган [Гулямов, 1965.-С.17-22.].  

Манзилгоҳларнинг марказий қисмида материаллар уюми қалашиб 

ѐтганлиги кузатилган.  Археологик  кузатувларга  кўра,  манзилгоҳларнинг  

барчаси мавсумий характерга эга бўлиб, уларнинг жойини тез-тез алмашиб 

туриши кўл соҳили сувларининг ўзгариб туришига боғлиқ эди. Шунинг учун 

балиқ ови  билан  шуғулланган  уруғ  жамоаларининг  мавсумий  

манзилгоҳларида тегишли маданий қатламлар пайдо бўлиб улгурмай, турар-

жой манзиллари ўзгариб турган. Агар манзилгоҳни сув тошқини даврида  бир 

неча бор лойқа сув босиб улгурган бўлса, яъни унинг устида қалин балчиқ 

ҳосил бўлган бўлса, у ҳолда маданий қатламнинг қалин лойқа остида сақланиб 

қолишига умид қилса бўлади. Аммо уларни топиш ҳам осон кечмайди.  

Калтаминор маданиятининг Қуйи Зарафшон ѐдгорликларини ўрганиш 

билан  мунтазам  шуғулланиб  келган  археолог  Ў.Исломов  Катта  Тузкон 

ѐдгорликлари мажмуасида, икки пунктда  маданий қатлам сақланганлигини 

аниқлашга муяссар бўлган. Улар Дарвозақир 1 ва Дарвозақир II ѐдгорликлари 

эди [Гуломов., Исломов, Асқаров,1966.-C. 23-72.]. Икки қир оралиғидаги тор 

йўлак, яьни Катта Тузкон кўлидан шимолий ғарбда чиқиш жойида қир мавжуд. 

Шу  қирни кесиб ўтган тор йўлак орқали аҳоли кўл ѐқасига чиқган. Айнан шу 

жой аҳоли томонидан ―Дарвозақир‖ деб юритилган шунинг учун ҳам 

манзилгоҳга Дарвозақир номи берилган [Асқаров,1973.- Б.11.]. 

Катта Тузкон топилмалари овчилар ва балиқчиларнинг неолит маданияти 

билан характерланган. Уларнинг қўшни ҳудудлардаги Калтаминор 

мажмуаларига тўлиқ ўхшашлиги тош қуролларининг шакли ва нисбатларида 

намоѐн бўлади. Тузан ѐдгорликларининг пастки хронологик чегараси 

радиокарбон усули билан милоддан аввалги 4-минг йилликнинг бошларига 

тўғри келган. Унинг юқори чегараси милоддан аввалги 3 минг йиллик 

охирларига тўғри келади. Неолит давридаги Зарафшоннинг қуйи оқими 

аҳолисининг асосий иқтисодий фаолияти ов ва балиқ ови эди. Буни нафақат 

аҳоли пунктлари дарѐлар ва кўллар бўйида жойлашганлиги, балки қазиш 

жараѐнида топилган ҳайвонларнинг суяк қолдиқлари ва тош қуролларининг 

турлари тасдиқлаган. Топилмалар орасида тошдан ишланган ѐрғучоқ, дон 

бўлаклари ва ўроқнинг мавжудлиги, эҳтимол маҳаллий шароитда 

деҳқончиликнинг вужудга келиши ҳақидаги хулосани илгари суришга хизмат 

қилган [Коробкова, 1981.- С.180-181.]. Лекин, Тузкон атрофини тадқиқ қилган 

Я.Ғуломов, Ў.Исломов ва А.Асқаровларнинг фикрича Қуйи Зарафшоннинг 

энеолит жамоалари асосан овчилик ва балиқчилик билан шуғилланган, 

топилган ўроқ ва ѐрғучоқ каби қуроллардан доимий деҳқончиликдан эмас 

балки, илдизларни, қуруқ меваларни, ѐввойи арпа, буғдой ва бошоқли 

экинликларни йиғиш учун фойдаланилган [Гулямов., Исламов, Аскаров,1966.-

C. 87-88, 90.]. Зеро, этнографик маьлумотлардан билишимиз мумкинки бундай 

қуроллардан термачилик билан шуғилланган, ҳали деҳқончиликдан хабари йўқ 

қабилалар ҳам фойдаланган [Сагдуллаев, Холматов, Абдуллаев, Матѐқубов, 

Шайдуллаев, Тоғаев, Маткаримов, Юсупов, 2020. -Б.21.] . 

Дарвозақир маконидан топилган хилма-хил ашѐвий материалларнинг 

таҳлили аҳолининг иқтисодий-ижтимоий ҳаѐтида овчилик айниқса, балиқчи- 

овчилик билан истиқомат қилувчи аҳоли яшаганлигидан далолат беради. 

Манзилгоҳдан ҳар хил ҳайвонларнинг ва қушларнинг суяк қолдиқларининг 

топилганлиги ов қилишнинг ўз аҳамиятини йўқотмаганлигини кўрсатади. 

Чақмоқтошдан ясалган микролит пичоқ,  қирғич, бигиз, ѐғоч ўйиш қуроллари, 

ўқ-ѐй учлари, пармалаш қуроллари, болға, тошболталар кундалик ҳаѐтда 

тошдан ясалган меҳнат қуроллари муҳум аҳамият касб этганлигини 

исботлайди. Дарвозақирда  қазилма  ишларини  олиб  борган  Ў.  Исломов  

сопол синиқлари сиртига ишланган бой ва содда нақшларга қараб, ушбу 

манзилгоҳ Зарафшон қуйи ҳавзасида ўрганилган Калтаминор маданияти 

ѐдгорликлари орасида энг қадимийси бўлса керак, деган хулосага келади 

[Гулямов., Исламов, Аскаров,1966.-C. 43.]. 

Хулоса ўрнида шуни такидлаш жоизки, тадқиқотлар натижасида Қуйи 

Зарафшон ҳудудларида аҳолиси тош давридан бошлаб истиқомат қилиб келиши 

аниқланди. Аҳоли асосан  ов қилиши ва яшаши учун қулай бўлган сув 

ҳавзалари бўйларида истиқомат қилган. Мезолит ва неолит даврларида балиқчи 

ва овчилар томонидан ўлжага бой чакалакзорлар ҳамда балиққа бой кўллар тош 

даври аҳолиси томонидан кенг ўзлаштирилган. Бунинг исботи археологик 

тадқиқотлар натижасида биргина неолит даврига мансуб 700 дан ортиқ 

манзилгоҳнинг топилишидан ҳам билишимиз мумкин. Бу манзилгоҳлар тош 

давридаѐқ Қуйи Зарафшон воҳаси қулай шароитга бой ва ҳаѐт қайнай бошлаган 

макон бўлганлигидан далолат беради.                   

ҚАДИМГИ ПОЙКЕНТ НЕОЛИТ ДАВРИ ТОПИЛМАЛАРИ 

Тойиров Руслан Мастонович – Бухоро давлат музей-қўриқхонаси, Қадимги 

Пойкент тарихи музейи катта илмий ходими 

Аннотация. Мазкур мақолада Бухоро археологиясининг муҳим қисми 

саналаган Пойкент археологик ѐдгорлиги атрофларида олиб борилган 

қазишмалар натижасида топилган қимматли ашѐлар – неолит даври топилмалари 

ҳақида сўз юритилади. Шунингдек, уларнинг аҳамияти ва тавсифи келтирилиб, 

умумий сони, тузилиши ва бошқа ҳудудлардан шу даврга оид бўлган буюмлар 

билан таққосланади.  

Калит сўзлар: Пойкенд, археология, неолит даври, меҳнат қуроллари, тош 

буюмлар. 

Аннотация. В статье речь речь идѐт о находках каменных орудий эпохи 

неолита, найденных в процессе исследований в окрестностях городища 

